
Joan den uztailaren 11n, Ozeano Bareko eta Ameriketako zenbait
lekutatik ikusi ahal izan zen Eguzki-eklipse osoa. Gertaera honi
garrantzi handia eman zaio eta askok mendeko eklipsea edo
milurteko eklipsea izenak erabili dituzte. Baina, Eguzkiaren
edozein eklipse osok duen ikusgarritasunetik at, zein izan zen
gertaera honen berezitasuna?

Eguzki-eklipseen alderdirik
errazenak eta zailenak

Gertaera-mota honek antzinatik
harritu du gizakia. Orain, denok
dakigu eklipsea llargia Eguzkiaren
eta Lurraren (edo Lurreko zona ba-
ten) artean kokatzen denean gerta-
tzen dela, eta beraz Lurreko zen-
bait lekutatik denbora batean ezin
dela eguzkia ikusi.

Askotan llargiak eguzkiaren zati
bat besterik ez du estaltzen eta ka-
su honi eklipse partzial deritzo.
Bestetan llargiak erabat estaltzen

llargia Lurraren eta Eguzkiaren
artean igarotzen da. Itzal-konoak ez
du Lurra ukitzen eta beraz, ez da
Eguzki-eklipse osoa gertatzen.

llargia Lurraren eta Eguzkiaren artean
igarotzen da eta perigeotik hurbil dago.
Itzal-konoa Lurraren gainazalera iristen da
eta Eguzkiaren eklipse osoa gertatzen da.
Itzalaren ibilbidea banda baten bidez
adierazten da. Banda honetako puntu

guztietatik eklipsea ikus daiteke.

/

du Eguzkia eta orduan eklipse oso
deritzo.

Eklipse partzialean Eguzkiak
ohizkanpoko itxura hartzen du, al-
deren batetik apurtuta egongo bai-
litzan. Hori ikusteko oso iragazki
iluna erabili behar da. Paisajean ez
da aldaketa nabarmenik gertatzen;
gehienez argitasuna apur bat mo-
teltzen da, baina oso pertsona gu-
txi konturatzen da horretaz.

Eklipse osoa gertatzen denean
egunargiz argitasunak izaten duen
aldaketa izugarria da. Denbora la-
bur batean, lurrak zeruak eta itsa-

1991ko uztailaren
11ko eklipsearen

mapa. Banda
morean, eklipse
osoa ikusi zen
zona adierazten
da. Kolore
laranjak eklipse
partziala ikusten

zen zona
adierazten du.

soak hartzen duten itxura ilunak
jende guztia harritzen du. Antzina,
gertaera hau, berez hondamen gisa
hartzen zen. Jende askok Eguzkia
desagertu egingo zela pentsatzen
zuen eta horrek ikara sortzen zuen.
Gaur egun eklipseak ez du ikara-
-zentzurik. Baina, naturak eskain-
tzen duen ikuskizunik handiene-
takoa izaten segitzen du. Gainera,
orain zientzi espedizio ugarik mila-
ka kilometro egiten ditu, eklipseak
minutu gutxi batzuetan agerian
jartzen dituen Eguzkiaren zenbait
arlo aztertu ahal izateko.

Baina, Eguzki-eklipse osoa
ikustea zergatik da hain harriga-
rria? Gertaera honen ezaugarriak
ulertzeko, geure burua espazioan
kokatu behar dugu eta llargia,
Eguzkia eta Lurra espazioan koka-
turik dauden gorputz esferikotzat
hartu behar ditugu. llargiak, objek-
tu ilun eta opakoa denez, Eguzkia-
ren lerroan kontrako norantzan
itzala sortzen du. Itzal hau kono
luze baten itxuran hedatzen da es-
pazioan. Konoaren oinarria llargian
dago eta erpina 370.000 km-ra.
llargia, bere orbitan higitzen ari
dela, justu Eguzki eta Lurraren ar-
tean pasatzen denean, itzal-konoak
gure planetaren gainazala har de-

zake, fenomeno hau batezbeste ha-
markadako 8 aldiz geratzen dela-
rik. Baina Lur eta llargiaren arteko
distantzia konoaren luzeraren an-
tzekoa denez, Lurrak konoa ia erpi-
nean mozten du. Beraz, Lurrean
eragiten den itzalaren azalera txi-
kia da, bere diametroa 273 km bai-
no handiagoa inoiz ere ez delarik.
Zirkulu honetan dauden beha-
tzaileek bakarrik izango dute Eguz-
ki-eklipse osoa ikusterik. Hala ere,
zirkulu hau ez da finkoa. llargia be-
re orbitan ibiltzen denez, itzal-konoa
ere higitu egiten da. Beraz, honen
eta Lurraren arteko ebaketa (hau
da, lehen aipatutako itzal-area txi-
kia) Lurraren gainazalean higitu egi-
ten da, milaka kilometroko luzera
duen banda irudikatuz. Banda ho-
nen bidez, eklipsea ikusiko deneko
Lurraren leku guztiak adierazten
dira. Nahiz eta luzera handia izan,
zabalera txikia da. Beraz banda
horretan ez da herri asko izaten.
Hori dela eta, banda horretan
dagoen edozein pertsonak eklipsea
ikusteko aukera izango du. llargia-
ren itzala leku horretara heltzean
gertatuko da eklipsea eta itzal oso-
ak leku horretatik pasatzeko behar
duen adina denbora iraungo du.
Eklipsearen iraupenaz hitz egin

dugu beraz. Itzal-area zenbat eta
handiagoa izan, hainbat eta gehia-
go tardatuko du leku batetik igaro-
tzen eta, beraz, eklipseak gehiago
iraungo du.

Baina, Lur eta llargiaren arteko
distantzia aldakorra da, llargia Lu-
rraren inguruan orbita eliptikoan
(eta ez zirkularrean) higitzen dela-
ko. Ilargia Lurrarekiko urrutien
(apogeoan) dagoenean, distantzia
hau itzal-konoaren luzera baino
handiagoa da. Kasu honetan, itzal-
-konoak ez du Lurraren gainazala
ukitzen eta orduan, Eguzkiaren
eklipse osorik ez dago. Aldiz, llargia
Lurrarekiko hurbilen (perigeoan)
dagoenean, itzal-konoa Lurraren
gainazalak moztu egiten du 273
km-ko diametroa duen zirkulu ba-
tean. llargia Lurrarekiko tarteko
posizioetan dagoenean, itzal-
-arearen diametroa 0 eta 273 km
bitartean aldatuko da. Arearen
tamaina zenbat eta handiagoa izan,
hainbat eta denbora gehiago
beharko da Lurreko puntu batetik
igarotzeko eta, beraz, puntu horre-
tatik ikusiko den eklipseak denbo-
ra gehiago iraungo du.

Baina, eklipsearen iraupena ere
beste faktore baten araberakoa da,
hots, Lurraren errotazio-abiadura-

ren araberakoa. llargiaren itzala Lu-
rraren gainazalean ibiltzen dela eta
horregatik eklipsea leku desber-
dinetatik ikusten dela esan dugu.
Higidura hau beti norantza berekoa
da (mendebaldetik ekialderakoa
gutxi gorabehera) eta abiadura 900
m/s ingurukoa. Baina, aldi berean,
Lurraren gainazala ere mende-
baldetik ekialdera higitzen ari da,
Lurraren errotazioaren eraginez.
Horregatik itzalaren abiadura Lu-
rraren gainazalaren 900 m/s-koa
baino txikiagoa da eta ondorioz
eklipsearen iraupena, Lurra geldirik
egongo balitz baino handiagoa.
Zenbat handiagoa? Latitudearen
araberakoa da. Errotazioaren eragi-
nez mendebaldetik ekialderako
Lurraren abiadura lineala maximoa
da ekuatorean, 400 m/s-koa alegia,
eta jaisten joaten da poloetarantz
hurbildu ahala, poloetan 0 m/s-koa
delarik. Horregatik, ekuatorearen
inguruan llargiaren itzalak 900 m/s
- 400 m/s = 500 m/s-ko abiaduraz,
gutxi gorabehera, zeharkatzen du
Lurra eta 900 m/s - 0 m/s = 900
m/s-ko abiaduraz zona polarretan.
Hauxe da, hain zuzen ere, ekuatore
edo tropikoetako lekuetan poloeta-
koetan baino eklipse luzeagoak
izatearen arrazoia.

Laburbilduz, Eguzkiaren eklipse
osoaren iraupen luzea bultzatzen
duten bi faktoreak ondoko hauek
dira: eklipsea llargia perigeoan da-
goenean gertatzea eta llargiaren
itzal-konoak Lurra ekuatorearen
inguruan jotzea.

1991.eko eklipse osoaren
baldintzak

Eklipsea uztailaren 11n 17h 24
min eta 20h 48 min (UT edo ordu

1991ko
uztailaren 11ko
eklipse osoaren
argazkia.
Koroaren
geruzarik
barnekoena
ikusten da eta
bertan irtenune
batzuk ere bai.

unibertsalak) artean, llargia Eguzki
eta Lurraren artean igarotzean ger-
tatu zen. llargia perigeotik pasa-
berria zen uztailaren 11n goizeko
hamarretan. Beraz, llargia perigeo-
tik igaro eta eklipsea gertatu bitar-
teko denbora-tartea 7tik 11 ordu-
rartekoa besterik ez zen izan. Ho-
nek kointzidentzi maila handia

Koroaren kanpo
aldean
Eguzkiaren
eremu
magnetikoak
orientatutako
gas-harizpiak
ikusten dira.
Kromosferaren
argi gorria
eklipsatutako
Eguzkiaren
disko beltzaren
ondoan
agertzen da.
Halaber,
koroaren
kanpoko
ertzean 8
Geminorum
urruneko izarra
ikus daiteke.

adierazten du, denbora-tartea Otik
330 ordura bitartean alda daite-
keelako.

Bestalde, egun horretan llargiak
egindako bideagatik, itzal-konoak
Lurraren gainazala 26° ipar eta 13°
hego bitarteko latitude-tartean
moztu zuen, hau da, ekuatore in-
guruko lekuetan.

Ikusten denez, eklipseak irau-
pen luzekoa izateko baldintzak be-
tetzen zituen. Eta horrelaxe gertatu
zen hain zuzen ere. Leku batzuetan
eklipsearen iraupena 6 min eta 53
s-koa izan zen, hori gertaera-mota
hauetan oso denbora ona delarik.
Horregatik eman zitzaion eklipse
honi horrenbesterainoko garrantzia
eta horregatik erabili ziren mende-
ko eklipsea eta antzeko esaerak.
Hala ere, mende honetan iraupen
luzeagoko hiru eklipse izan direla
esan beharra dago. 1937ko ekaina-
ren 8ko eklipseak 7 min 04 s iraun
zuen; 1955eko ekainaren 20koak 7
min 08 s eta 1973ko ekainaren
30ekoak 7 min eta 03 s. Hala ere,
1991. urteko eklipsea bezain luzea
izango den beste bat ikusteko XXII.
mendera arte itxaron beharko da.

Ikuskizun naturala

Eklipse hau Ozeano Barearen
erdi aldetik Brasiliaraino ikusterik
izan zen. Beraz, Hawaiitik, Kalifor-
niaren hegoaldetik, Mexikotik,
Ertamerikan Ozeano Barearen
itsasertzetik, Kolonbiatik eta Bra-
siletik ikusi ahal izan zen eklipsea.
Leku hauetatik eklipse-garaian
baldintza klimatikorik hoberenak
zituztenak, Hawaii, Kaliforniaren
hegoaldea eta Mexikoko La Paz hi-
ria ziren. Leku hauetan, beraz, el-
kartu ziren zientzilariak, kaze-
tariak, etab. bakoitzak bere egin-
kizuna betetzeko.

Eklipse-egunean leku hauetan
izanda, hitzen bidez adierazi ezi-
nezko sentsazioak bizi izaten dira.
Fenomenoa goizean, eguerdian edo
arratsaldean gertatu zen, behake-
ta-tokiaren arabera. Adibidez, Do-
nostiako eta lrufieko espedizioa
Mexikoko La Paz-en izan zen. Han
eklipsea 11 h 47 min 40 s eta 11 h
54 min 02 s artean gertatu zen.

Ordu terdi lehenago, gutxi go-
rabehera, (10 h 23 min-tan) eklipse
partzialaren fasea hasi zen. Une
horretan llargia Eguzkiaren aurre-
an kokatzen hasten da. Orduan,
Eguzkiari ertzetik zati bat faltatzen
edo ahurtzen hasten zaiola ikusten
da. Fase honetan Eguzkiaren argi-
tasuna hain handia denez, iragaz-
kiez baliatuz begiratu behar zaio.
Minutuek aurrera egin ahala,
Eguzkiaren zati iluna handituz
joaten da.

30 minutu igarota, llargiak
Eguzkiaren diametroaren herena
estalia zuen. Une horretan inguru-
ko argitasuna apur bat ahuldu egi-
ten dela nabari daiteke, laino-ge-
ruza fin batek zerua estalitakoan
gertatzen denaren antzera.

llargiak Eguzkia jaten segitzen
zuen bitartean, inguruko paisajea-
ren argitasuna ahulduz zihoan.

Eklipse osoa hasi baino 20 mi-
nutu lehenago Eguzkiaren diame-
troaren hiru laurdenak estalita
zeuden; argitasuna gero eta ahula-
goa zen eta zerua mendebaldetik,
batez ere, iluntzen hasi zen.

12 minutu falta zirenean Eguz-
kiaren diametroaren % 85 eklipsa-
tuta zegoen eta zeruak iluntzen se-
gitzen zuen; mendebalderantz batez
ere.

6 minutu falta zirenean Eguz-
kiaren diametroaren % 90 eklipsa-
tuta zegoen eta zeruko urdin-ko-
lorea anil bihurtu zen; mendebal-
dean batez ere. Inguruko zelaiek
arre-kolorea hartu zuten; itxura
tetrikoa benetan.

Handik aurrera argitasuna gero
eta gehiago desagertu zen. Paisa-
jearen argitasuna gero eta azkarra-
go zihoan galtzen, gela baten bar-
nean gortina iluna zabaltzen ari-
tuko bagina bezala. Efektu honek
aire zabalean hondamen itxura
sortzen du.

Azkeneko segundoetan gertaera
guzti hauek areagotu egin ziren
eklipse osoa hasi arte. Orduan,
Eguzkiaren gainazalaren (fotosfe-
raren) azken izpia desagertu egin
zen, erabat eguzki beltza koroa ba-
tez inguraturik ikusteraino. Koroak,
barne aldean, distira handia zuen.
Baina, distira bista kaltetzeko adi-
nakoa ez denez, zuzenean iragaz-
kirik gabe ikus zitekeen. Koroaren
kanpo aldera joan ahala, argitasuna
ahulagoa zen eta kanpoko ertzean
argi-hari zuzenen itxura, (Eguzkia-
rekiko erradio gisa barreiatzen
direla) hartu zuen. Hari hauek ez
ziren guztiak berdinak. Batzuek
besteek baino bortitzagoak, luzea-
goak, distiratsuagoak ziruditen,
koroaren profilak irudi asimetriko
harrigarri bat zirudielarik.

Eguzki eklipsatua koroak ingu-
ratuta ikustea da, dudarik gabe,
ikuskizunik garrantzitsuena, baina
beste batzuk ere bazeuden. Zeruan
dagoen argiaren banaketa ere ikus-

garria da. Horizontean hori- eta
laranja-koloreko argitasun bizia
izaten da, oskorriaren distiraren
antzekoa alegia. Baina benetako
oskorriarekin diferentzia bat bada-
go, hots, argia ez da norabide jakin
batean metatzen; horizontearen
buelta osoan azaltzen da baizik.

Pixka bat goraxeago laranja-ko-
loreko distira itzali egiten da eta goi
aldean zerua urdin iluna da, plane-
ta eta izar distiratsuenak ikus dai-
tezkeelarik. La Paz-eko zeruan
Merkurio, Artizar, Martitz eta Jupi-
ter planetak eta Betelgeuse, Rigel
eta Sirius izarrak ikusi ahal izan
ziren.

Argitasun harrigarriaren eragi-
nez Lurreko paisajeak ere ohizkan-
poko itxura hartzen du. Gauerdian
adinako iluntasunik ez da izaten;
oskorri itxurako argitasun ahul bat
mantentzen da baizik. Baina argi-
tasun horren jatorria ezezaguna di-
rudi; gorputzek ez dute argitasunik
ematen eta kolorea galtzen dute;
guztia hori ilun geratzen da; harri-
garria benetan. Eguerdi bete-be-
tean argi-mota hau ikusteak bel-
durra sortzen du eta hondamena
gertatzear dagoela dirudi.

Baina egoera horrek oso gutxi
irauten du. Eklipse osoa bukatu
bezain azkar, llargiak Eguzkiaren

gainazal distiratsua berriro begien
bistan uzten du. Lehen distira
agertzen denean, paisajea bapate-
an argitzen da, argi zuriren bat
piztuko balitz bezala. Hasieran ar-
gia oso ahula da, baina llargia
Eguzkiaren paretik urrutiratu
ahala eguneko argitasuna normal-
du egiten da.

Eklipse osoa ikusi duenaren go-
goan geratzen den beste ideia bat,
eklipsearen iraupen laburra da, ze-
ren eta aipatutako guztiak minutu
gutxi batzuetan gertatzen bait dira.

Zientziarentzako ondorioak

Eguzkiaren eklipse osoa ikuski-
zun aparta baldin bada ere, zien-
tziarentzat batez ere informazio-
-iturri aberatsa da. Eguzkia, mate-
ria gas moduan edo plasma modu-
an duen objektu fisikoa da. Bertan
0so tenperatura altuak daude eta
transformazio termonuklearrak
gertatzen dira energi kantitate han-
diak trukatuz. Honek astro bizia
dela adierazten du; iharduera fisi-
kokimiko ikaragarria bait du. Be-
raz, gaur egungo zientziarentzat
gairik interesgarrienetakoa da.

Hala ere, eguzkiaren gainazala
(fotosfera) bakarrik ikusten da eta

Koroaren tarteko geruzak,
harizpi-egitura dutelarik
ikusten dira.

ez barnekoa. Astronomoek eguz-
kiaren barnea ezagutzeko zeharka-
ko metodoak erabiltzen dituzte;
han lortzen bait dira tenperatura
eta presio altuenak eta han gerta-
tzen bait dira erreakziorik energeti-
koenak.

Fotosferatik kanpo atmosfera-
-mota bat osatzen duten geruza
desberdinak daude. Hor, baldintza
fisikoak oso interesgarriak dira;
gasak Eguzkiaren barnetik datozen
erradiazio bortitzen eraginpean bait
daude.

Atmosfera-geruza hauek ez
daude eguzkian ezkutaturik. Hala
ere, Lurretik ikustea oso zaila da.
Fotosferako argia hain bortitza da
eta hainbeste barreiatzen da
atmosferan, ezen atmosfera hau
ikustea ezinezkoa gertatzen den,
nahiz eta fotosferaren argitasuna
baino askoz ere txikiagoa izan.

Baina eguzkiaren eklipse osoe-
tan fotosfera osoa begien bistatik
ezkutaturik geratzen da, horrela
efektu itsugarria ezabatzen delarik.
Egoera honi esker, minutu gutxi
batzuetan, eguzkiaren geruza at-
mosferikoak ikusi, neurtu edo az-
tertu egin daitezke, nahi adina
argazki aterata. Horregatik, astro-
nomoek Eguzkiaren eklipse osoa
datu-altxortzat hartzen dute. Ho-
rrek, fenomeno hau aztertzeko mi-
laka kilometrora egiten diren teles-
kopioz eta argazki-kameraz karga-
tutako espedizioak antolatzea jus-
tifikatu egiten du.

Egiten diren behaketa-motak
0s0 ugari izanik ere, hemen batzuk
besterik ez ditugu azalduko.

Kromosfera. Eguzki-atmosfera-
ren geruzarik baxuena da, hau da,
fotosfera zuzenean ukitzen duena.
Eklipse osoaren hasieran ikusten
da, llargiak fotosfera osoa estali
bezain laster. Kolore arrosa argi-
tsua du eta eguzkiaren diskoa in-
guratzen duen arkuaren itxura ere
bai. Bere zabalera 10.000 km-koa
da. Kantitate hau eskala kosmiko-
an txikia denez, ilargiak aurrera
egin ahala segundo gutxi batzuetan
desagertu egiten da begien bistatik.

Irtenuneak. Kromosferaren gai-
nean dauden 0so gas beroek osa-
tzen dituzten irtenuneak eta eguz-
kiaren ertzean azaltzen diren argi-
une arrosen itxura dute. Irtenune-
ak kromosfera baino denbora lu-
zeagoan ikus daitezke. Eklipseak
irauten duen denbora osoan ikus
daitezkeela esan daiteke.

Eguzki-koroa. Eguzki-atmosfe-
ran kanpoen dagoen zona da. Oso
dentsitate txikiko gasek osatzen
dute, baina gas hauek oso tenpe-
ratura altuan daude (1.000.000 K-
-etan gutxi gorabehera). Emititzen
duten argiak bi jatorri ditu: batetik
fotosferatik iritsi eta barreiatzen
den argia eta bestetik, zona horre-
tan oso ionizatuta dauden atomoek
emititzen dutena. Emaitza argita-
sun zuria da. Eklipsean 0so ongi
ikus daiteke eta eguzkiaren erra-
dioa baino hamabi aldiz distantzia
luzeagoraino heda daiteke.

Koroak harizpi-egitura korapilo-
tsua du; gasak Eguzkiaren eremu
magnetikoen arabera orientaturik
bait daude. Geruza hau Eguzki-
-gune eta espazioaren arteko tran-
tsizio-fasea da. Koroa, bere muge-
tan, Eguzki-haize bilakatzen da.
Eguzki-haizea Eguzkitik kanpo hi-
gitzen den ioi-korrontea da. Par-
tikulek ez dute distirarik, Lurrerai-
no iritsi daitezke eta gure atmosfe-
rari eragin diezaiokete.

Etorkizuneko eklipseak

Noiz ikusiko dugu Eguzki-eklip-
seren bat Euskal Herrian? Hurren-
go hamar urteko epea hartuz, hiru
eklipse izango ditugu, baina guz-
tiak partzialak izango dira.

1994eko maiatzaren 10ean
arratsaldean azkeneko orduan
izango da eta Eguzkiaren diame-
troaren % 70 estaliko da.

1996ko urriaren 12an arratsal-
deko hirurak aldera izango da bes-
tea eta Eguzkiaren diametroaren
% 50 estaliko da.

1999ko abuztuaren 11n eguer-
diko 12etan izango da hirugarrena
eta Eguzkiaren diametroaren % 80
estaliko da.

Euskal Herrian eklipse osoa
ikusi ahal izateko 2026ko abuztua-
ren 12ra arte egon beharko dugu
zain. Bizkaian, Araban eta Nafarro-
an ikusi ahal izango da eklipse
0soa gaueko zortzi t'erdietan. Gi-
puzkoan eklipse partziala ikusiko
da, Eguzkiaren diametroaren % 95
estaliko delarik.

Euskal Herritik hurbil dauden
zonetan gertatuko diren beste
eklipse oso batzuk ondokoak dira:

* 1990eko abuztuaren 11n eguer-
diko hamabi t'erdietan Frantzia-
ko iparraldean eta Alemaniako
hegoaldean.

* 2027ko abuztuaren 2an Cadiz,
Malaga eta Gibraltarren goizer-
dian. P

